
CHANGCHILAR ANSAMBLI UCHUN MOSLASHTIRILGAN 

I.BOKKERINI  “MENUET” ASARINING IJRO TAXLILI 

 

Samijonova Ruhshona 

Oʻzbekiston  davlat  konservatoriyasi “Cholgʻu  ijrochiligi”  fakulteti “Xalq 

cholgʻulari” yoʻnalishi 2-bosqich  talabasi 

Axadjon Mamadaliyev 

Ilmiy raxbar: OʻzDK “Xalq cholgʻularida ijrochilik” kafedrasi dotsenti, 

Turon fanlar akademiyasi faxriy professori 

 

Xalq cholgʻularida ijrochilik san’atini repertuarsiz tasavvur etib boʻlmaydi. 

Uning rivojlanish jarayoni ayni paytda kompozitorlik ijodiyotining rivojlanishi 

hamdir[1]. Shulardan kelib chiqib, biz ushbu asarni taxlilini qilishga jazm etdik. 

Menuet (fr.menuet, menu-kichik, mayda) – tekis harakatlar bilan tekis ijro 

etiladigan qadimiy fransuz xalq raqsi. Takt oʻlchovi uch hissali. Menuet cholgʻu 

musiqasida qoʻllanila boshlagandan soʻng jonli xarakter va tez sur’atga koʻchadi.  

Asar murakkab uch qismli shaklda yozilgan boʻlib, lya-major tonalligida 

yozilgan. Uning markazi hisoblangan trio1 esa, re-majorda yangraydi[2].  

Birinchi qismning za takt (takt oldi) bilan boshlanadigan yorqin xarakterdagi 

mavzusi  p dinamikasida nozik holatda ijro etiladi. Unga jo‘r boʻluvchi qolgan 

ovozlar ham fakturani xuddi shu dinamikada aniq namoyon eta olishi lozim. 

(Boshlanishidagi 4 takt) 

 

                                                     
1
 Trio (it.trio, tre - uch) – 1.Uch ijrochidan tarkib topgan ansambl, vokal musiqasida esa terset deyiladi. 2. Uch 

ijrochi uchun yozilgan maxsus asar. 3. Uch qismli shaklda yozilgan pesalarning o‘rta qismi, masalan, marsh, vals, 

menuet, skerso va boshqalar.   

5-taktdan kirib kelgan yangi dinamik boʻyoqlarni esa e’tibor bilan ijro etib, 

taktning forshlagli uchinchi hissasidagi urgʻulariga alohida ahamiyat berish lozim 

boʻladi. Bundan tashqari, jumlaning yakunidagi dominanta tovushiga yumshoq 

tugallanishi ham muhim hisoblanadi. Ijro paytida jumlaning takrorini dinamikasi 

jihatidan farqli ravishda namoyon etish maqsadga muvofiq boʻladi. 

 

 9-taktdan boshlangan (mf) jumlada asosan shtrixlar xilma-xilligiga  ahamiyat 

berish kerak. Legato, stakkato va aksentlarning uygʻunlikda jaranglashi  

ijrochilardan yanada koʻproq diqqat-e’tiborni talab etadi.  

 

pp dinamikasi bilan takt oldi boshlanadigan mavzuning kichik rivojida 

fakturani (chang tenordagi oʻn oltitaliklar) aniq va ravon gavdalantirish kerak. 

Bunda ijro paytida mayin tovushlar hosil qilish muhim hisoblanadi.  

Trio - bosh mavzuga kontrast holda namoyon boʻlib, asosan dinamik 

boʻyoqlarga e’tibor qaratish lozim boʻladi. Mavzuning ritmik koʻrinishiga ahimiyat 

berib, ya’ni sakkiztalik va oʻn oltitalik choʻzimdagi notalarning ketma-ket ravon ijro 

etilishini ta’minlash kerak. 

 

Trioning rivojidagi  imitatsion harakatlar va kuchsiz hissalardagi urgʻuli 

tovushlar, non legatolar, dinamikaning oʻsishi, asar dramaturgiyasining yanada  

kuchaytiradi.  

